
	Тема: „Нуди ли Европската Унија надеж и можности за долготраен мир во Југоисточна Европа?“


Правила на конкурсот за есеј за стипендијата „Борјан Таневски“
Според статутот на Меморијалниот фонд „Борјан Таневски“ од 10.10.2003, доделувањето на наградата „Борјан Таневски“ се одвива по следните правила: 

1   Кандидати
Сите студенти на АСТ, запишани во тековната година на додипломски студии со високо академско ниво (просек од минимум 3.0). Барањето за просекот се отфрла за студентите од првиот семестар. Можат да учествуваат и кандидати што имаат намера да се запишат на АСТ, но, во периодот до доделувањето на наградата, победникот мора да биде примен на додипломски студии на АСТ.

2   Награда
Добитникот на наградата се именува како стипендист на Фондот „Борјан Таневски“. Тој/таа добива парична награда од Фондот Таневски плус еднаков износ од АСТ (1500 + 1500 € во 2004). Наградата може да се употреби само за додипломска школарина на АСТ. Ако победникот не може да ја употреби целата сума за школарина во текот на два семестра (на пр. бидејки тој/таа ќе дипломира), тогаш на првиот следен кандидат по приоритет ќе му се додели преостанатата сума. Наградата ќе биде доделена на дипломската свеченост. 

Има и други придобивки поврзани со наградата, како што се публикација на трудот, презентација на конференција итн. (За 2004, тоа е објавување во „Нова балканска политика“ и, најверојатно, презентирање на конференција.)

Наградата може да биде поделена меѓу двајца кандидати. Награда може и воопшто да не биде доделена ако нема соодветни кандидати.

3   Услови на конкурсот

3.1   Постапка
Темата за наградата се огласува јавно за сите АСТ студенти на одредена дата, но се чува во тајност до тој момент. Студентите имаат еден месец од огласувањето за завршување на есејот.
Во 2004: Поднесувањето (3 копии) мора да биде направено кај секретарката на Фондот Таневски, Атина Везакиаду (Athina Vezakiadou), до 27.04.2004, 15:00 часот. Есејот треба да биде подготвен за анонимно прегледување од жирито, така што не смее да го содржи името на авторот. Г-ѓа Везакиаду доделува број на секое поднесување и чува запис за тоа кој број одговара на кој кандидат.

Петчлено жири ги одбира трите најдобри есеи. Овие кандидати се повикуваат на разговор за оценување на квалитетот на есејот и фактот дека тоа се личности вредни за добивање на наградата  „комплетна (формирана) личност, активна и свесна за својата граѓанска одговорност“ ( §7 од статутот на Меморијалниот Фонд „Борјан Таневски“).

3.2   Жири
Според §6 од статутот на Меморијалниот Фонд „Борјан Таневски“: „Петте членови на жирито се: а) три факултетски членови од АСТ: д-р Винсент Ц. Милер (Vincent C. Müller), д-р Димитрис Цанакас (Dimitris Tsanacas), д-р Дејвид Визнер            (David Wisner),  б) еден професор од грчки универзитет различен од АСТ: д-р Ефи Вутира (Efi Voutira)  и  в) еден професор од универзитет или академија во Р. Македонија: д-р Мирјана Малеска.“

3.3   Есеј
На англиски јазик, најмногу 2500 зборови, вклучувајки ги забелешките, но без библиографијата. 3 копии, искуцани и укоричени. (Името на авторот не смее да се појави на есејот.) Поднесувајки го есејот, кандидатите изјавуваат дека се единствени автори на текстот и дека не презентираат туѓа работа како своја. Авторите можат да дискутираат за темата на есејот со трети лица (вклучувајки ги и наставниците на АСТ), но тие не смеат да им даваат битна подршка на кое било ниво во процесот на пишувањето.

Иако содржината дозволува разновидни пристапи, добриот есеј би требало да го развие погледот на авторот кон таа содржина, да биде презентиран со јасна мисла на добро организиран начин, остроумно и содржајно, продлабочено (вклучувајки потребна ширина), со предизвик и интересно. Ставовите треба да бидат јасни и зад нив да стојат референци, ако е потребно.

  Авторите ги задржуваат авторските права на нивниот есеј.
3.4   Други информации:

Dr. Vincent C. Müller, NB Office 3, vmueller@act.edu, phone: 398-211

Athina Vezakiadou: Compton Hall (basement, TTFSE office), e-mail: pmu@act.edu, phone: + 30 2310 398 259, fax: + 30 2310 398 258
1 Меморијален фонд „Борјан Таневски“

Борјан Таневски дипломира на Американскиот колеџ во Солун (АСТ) во 2002 год. Набргу потоа се разболе од ретка форма на рак на коските и почина на 22 март 2003 год. Борјан беше студент за пример на нашиот колеџ. Фондот се основа во негов спомен, за обезбедување стипендија на АСТ и за подршка на неговите идеи за мир и соработка во Југоисточна Европа. 
Погледнете исто така на: www.borjan.net

- Борјан на дипломирањето, јуни 2002 -

